ИЗВЕШТАЈ ОД ИЗВРШЕНАТА САМОЕВАЛУАЦИЈА

Врз основа на член 147, став 5 од Законот за основно образование (Сл.весник на РМ бр. 103/08). Комисијата за изготвување самоевалуација на работата на ООУ„Страшо Пинџур“, за учебната 2013/14 и 2014/2015 година изврши самоевалуација на работата во училиштето „Страшо Пинџур“ – Кавадарци . За поголема ефикасност во работењето тимот формира и работни групи по подрачја, кои имаа средби и разговори со сите вработени во училиштето. Се изврши проверка на потребната документација и од неа користеше повеќе податоци. Се спроведе анкета со ученици, наставници, родители и директорот. Добиените податоци беа обработени, анализирани и врз нивна основа се донесе следниот извештај.

За изготвување на Самоевалуацијата беа користени насоките од Законот за основно образование, од Проектот за модернизација на образованието и Индикаторите за квалитет на работата на училиштето, изготвени од МОН и ДПИ.

Целта на Самоевалуацијата е со конкретни анализи и осврти на сите области на работење на училиштето да се добие слика за квалитетот во работењето, напредокот и постигањата на училиштето, јаките но и слаби страни, за кои ќе следат предлог мерки за нивно надминување. 

Квалитетот на анализираните теми и области се евалуирани на четири нивоа (многу добро, добро, делумно задоволува и не задоволува) според однапред одредените индикатори. 
Самоевалуацијата на училиштето се прави во следните подрачја:
Подрачје 1: Наставни планови и програми
Подрачје 2: Постигања на учениците

Подрачје 3: Учење и настава
Подрачје 4. Поддршка на учениците
Подрачје 5: Училишна клима

Подрачје 6: Ресурси

Подрачје 7: Управување, раководење и креирање политика
Подрачје 1: Наставни планови и програми
За учебните 2017/2018 и 2018/2019 година во согласност со Законот за основно образование и календарот за работа секој наставник има изготвено план и програма за работа по одделни предмети и одделенија, во согласност со својата квалификација и работно место а притоа запазувајќи ги сите индикатори кои ова подрачје ги опфаќа. За изготвување на наставните планови и програми се дава поддршка на наставниците преку низа обуки, семинари и набавка на наставни помагала и ресурси кои се неопходни за реализација на наставата.

При изготвувањето на наставните планови и програми се вклучени и планирањата за реализација на додатна, дополнителна настава, воннаставните активности како и планирања за работата на продолжениот престој.

             Редовно се спроведуваат анкети за родителите за изучување на изборен предмет.


За наставните планови и програми се информирани родителите на првите родителски средби електронски или во печатен формат, како и преку брошура за родителите, опфаќајќи ги целите кои треба да бидат постигнати  на крајот од учебната година.

При изготвување на ова подрачје е утврдено дека има прилагодување на наставни програми на децата со посебни образовни потреби, пришто се опфатени надарени и талентирани ученици, како и ученици со посебни образовни потреби и ученици од асоцијални семејства. 
Во однос на обемот и разновидноста на планираните и реализираните воннаставни активности (екскурзии, посети, набљудувања, приредби) се планирани и евидентирани во наставните планови, годишната програма, дневниците, записниците од наставничките и одделенските совети и стручните активи. 


Во годишната програма на училиштето постои план за изведување на наставни екскурзии, со наведената маршута, цел и време на реализација.

Опфатеноста на учениците ја констатира педагошката служба преку следење на педагошката евиденција и документација:

Преку Ученичката заедница учениците се запознаваат со понудените воннаставни активности. Истите учествуваат во изготвувањето на програмите за секоја воннаставна активност. 

Учениците подеднакво се вклучени во изборот и планирањето на воннаставните активности.

Овие активности се реализираат за воспитување во духот на човековите права и на други демократски вредности што се потврдени во современиот свет; Поттикнување и постојано развивање на сознајниот, емоционалниот и социјалниот развој на учениците; Изградување на умеења и навики за здрав начин на живот и заштита на животната средина, како и за развивање другарство меѓу учениците, навика за нивна меѓусебна соработка, развивање почит кон возрасните и навика за соработка со повозрасните и лицата од локалната средина.

Посебно се внимава на афирмирање на учениците и на училиштето преку воннаставните активности. 


Наградените ученици се истакнуваат на веб страната на училиштето и FB профилот на училиштето, а воедно се истакнуваат на наставнички и одделенски совети, како и се афирмираат со читање известувања во сите паралелки.. Сето тоа е евидентирано во записниците од советите.

Од оваа подрачје нема слаби страни, а јаките страни се:
· Наставата се организира согласно наставните планови и програми

· Наставниот кадар е стручен и соодветен за реализација на наставните планови и програми, подготвени од МОН и БРО. 

· Наставниците изготвуваат годишни и тематски процесни планирања кои ги содржат сите неопходни елементи за успешна реализација на часот

· Наставнииците изготвуваат годишни програми за работа со надарени и талентирани ученици, како и со ученици со ПОП  и ученици од асоцијални семејства

· Наставниците работат  тимски и разменуваат меѓусебни искуства во однос на наставните програми 

· Училиштето зема активно учество во организирање и присуство на семинари и обуки  во текот на учебната година со што се дава поддршка на наставниците

· Училиштето соработува со невладини организации и локалната средина за изработка на наставни планови и програми

· Учениците слободно според своите афинитети, заедно со своите родители избираат кој изборен предмет ќе го изучуваат

· За наставните планови и програми се запознати родителите на првите родителски средби согласно годишниот план за соработка со родители

· Секој ученик согласно своите афинитети избира во кои воннаставни активности ќе учествува

· Родовата, етничката рамноправност и мултикултурната сензитивност се подеднакво застапени

· Стручните активи во своите планирања имаат интеграција и примена на ИКТ, еколошка едукација, граѓанско образование, претприемништво и МИО.

· Во годишната програма има план за изведување на наставни екскурзии

Учениците се запознаваат со понудените воннаставни активности и се вклучени во изборот на истите 

· Учениците го афирмираат училиштето и   постигнуваат  високи резултати на натпреварите, како резултат на квалитетот на наставните планови и програми и реализацијата на истите по што училиштето им доделува награди и дипломи.

Подрачје 2: Постигања на учениците

Училиштето располага со податоци за постигањата на учениците по сите наставни предмети за сите квалификациони периоди. Направени се споредби на средниот успех, поведениоето, изостаноците во последните две учебни години. Личните постигања на учениците се промовираа преку соработка со јавните гласила, културни установи, учество на литературни читања, ликовни изложби, натпревари, квизови , музички настапи.

Училиштето оргазнизира дополнителна и додатна настава. 

Стручниот ти (психолог и педагог) работи со учениците со потешкотии во учењето, а и оние со ПОП се насополнети со дефектолог.
Ова подрачје ги содржи следните јаки страни:
· Систематски се следи , споредува и анализира состојбата со успехот и постигањата на учениците

· Училиштето располага со податоци за постигањата на учениците од различен пол и етничка припадност

· Родителите навреме се известуваат за постигањата на учениците

· Училиштето има свои критериуми за оценување на учениците и ги почитува стандардите,  пропишани од БРО

· Родителите,  детално се запознаваат со постигањата на учениците и им се овозможува правото на приговор 

· Подобрување на постигањата на учениците преку примена на современи форми и методи во наставата ( ИКТ, проекти, презентации, истражувања и сл.)

· Идентификацијата на учениците со потешкотии во учењето, со посебни потреби и надарените  ученици ја вршат наставниците и стручната служба

· Подобрување на постигањата на учениците се врши преку организирање и реализирање на дополнителна и додатна настава

· Училиштето системски ја следи редовноста на учениците (според полот, етничката припадност и социјалното потекло), ги анализира причините за отсуство од наставата и навреме презема конкретни активности со цел зголемување на редовноста

· Училиштето соработува со родителите и локалната средина во врска оваа проблематика

Забележани слаби страни се:
· Поголемо отсуство на учениците од ромска националност

Подрачје 3: Учење и настава

      Пред  почетокот од  секоја учебна година, секој наставник подготвува годишно планирање и тематски процесни планирања кои ги доставува до стручната служба на почетокот на учебната година.
        Наставниците изработуваат и критериуми за оценување кои се вметнати во тематските процесни планирања. Наставниците редовно пишуваат дневни подготовки за час кои ги содржат сите неопходни елементи за успешна реализација на часот. Кај мал дел планирања на некои наставници се без временска рамка, односно недостасува време на реализација и не се внимава на естетскиот изглед.
    Стручната служба најмалку двапати во едно полугодие ги следи планирањата на наставниците според утврдени процедури за поддршка и следење на планирањата.
      Наставниците, размената на искуства и информации при планирањето на наставниот процес ја прават во рамките на стручните активи, во разговор со колеги од колективот и во разговор со колеги од истородни предмети од други училишта. Само мал дел од наставниците не мислат дека треба да вметнуваат содржини со ИКТ.
     Нашето училиште е единствено во градот каде се врши инклузија на учениците кои имаат потешкотии во учењето или се со посебни образовни потреби. Исто така и единствено е по тоа што во склоп на училиштето функционираат посебни паралелки за ученици со пречки во психичкиот и физичкиот развој. За учениците со посебни образовни потреби вклучени во редовната настава, наставниците заедно со дефектологот од училиштето  изработуваат индивидуални образовни планирања за секој ученик посебно во кои се прилагодени содржините од програмата во согласност со индивидуалните можности и способности на учениците. За учениците кои се едуцираат во посебните паралелки на училиштето исто така се  изработуваат индивидуални планирања според можностите и способностите на секој ученик индивидуално.
     Поради наставници од други училишта кои дополнуваат часови во нашето училиште во одредени денови, доаѓа до промени во распоредот на часови.
     За успешна реализација на наставата наставниците користат разновидни и современи наставни методи и форми на работа кои се соодветни на потребите на учениците и нивните стилови на учење. Притоа, тие ги користат расположливите ресурси во училиштето, но исто така со својата креативност изготвуваат различни наставни материјали и средства.
      Процесот на поучување и учење е проследен со методи на интеракција со учениците, со цел да се подобри учењето и да се стекнат трајни знаења, при што постои високо ниво на доверба помеѓу наставниците и учениците.
      Училиштето има пропишана интерна процедура за следење на наставниот процес, истата редовно се применува, а секој наставник се посетува на час во првото и/или второто полугодие од учебната година, од страна на  директорот, педагогот.
       Потребно е доопремување со нагледни средства, воведување на кабинетска настава.
      Во училиштето постои стимулирачка и поттикнувачка средина, која буди интерес за учење кај учениците. Учениците сметаат дека наставниците им помагаат да ги проценат своите способности, знаења и умеења кои се клучни за нивното понатамошно образование, како и дека имаат можност да го кажат своето мислење и да учествуваат во давање предлози и преземање одговорност. Тие се вклучуваат во различни проекти а нивните трудови се истакнувани на видни места.
      Училиштето континуирано организира по разни поводи културно уметнички програми и други забавни активности во кои ги вклучува учениците според нивните можности и афинитети .
       Стручната служба и наставниот кадар систематски ги препознаваат образовните потреби и пречките во процесот на учење на секој ученик, користејќи разновидни техники за откривање и воочување на образовните потреби на секој ученик.Во врска со проблемите во учењето, секој ученик има можност да се обрати  до стручната служба и да разговора за истите, како и за начинот на нивно решавање.
       Наставниците имаат индувидуален пристап кон секој од учениците и  водат грижа за образовните потреби на секој ученик преку организирање и реализирање: дополнителна настава, додатна настава, преку темелно објаснување на материјалот, разговор за нивните интереси, индивидуални разговори за разни теми, разговори за проблеми од лична природа.
    Училиштето ги применува законските прописи кои го регулираат оценувањето на учениците. Учениците и родителите се запознаваат со стандардите и критериумите за оценување на родителски средби, кои се реализираат на почетокот на учебната година, како и на отворените денови со родителите. 
     Наставниците користат различни методи и форми на оценување. Учениците се вклучуваат во оценувањето, а се применува и самооценување.
    Постои недостаток на индивидуализација и диференцијација на прашањата при екстерното оценување на инклузираните ученици во редовната настава кои имаат  потешкотии во учењето.
         Родителите континуирано се известуваат за напредокот на нивните деца. Родителските средби се добро организирани и на нив јасно се пренесуваат информациите. Редовно се остваруваат индивидуални средби со родители. Родителите редовно добиваат и пишани документи со информации и детали за напредокот на нивното дете во воспитно-образовниот процес. Секој родител со пристап во е-дневникот може лесно да биде информиран за оценките и редовноста на своето дете. Средби со родителите на децата кои постигнуваат слаби резултати, одржува и психологот и притоа врши советодавна работа, упатувајќи ги родителите на постапки кон решавање на овој проблем.

       Во централното училиште функционира Дневен престој за ученици од прво до петто одделение, додека во с.Дреново функционира и интернат.

Слаби страни кои се издвојуваат од ова подрачје се:
· Доаѓа до промени во распоредот на часови во текот на учебната година поради наставниците од другите училишта кои дополнуваат часови во нашето училиште.

· Мал дел од наставниците имаат потешкотии во реализирањето на содржините со примена на ИКТ заради недоволен број компјутери.

· Недостасуваат нагледни средства  по одделни предмети (на пр: природни науки во централното училиште и во  сите подрачни училишта).

· Недостаток  на кабинетска настава

· Со проектот „Компјутер за секое дете“, заради распоредот на клупите, во некои простории се оневозможува групна работа меѓу учениците..

· На отворените денови и родителските средби редовно доаѓаат родителите на учениците што покажуваат повисоки постигнувања, додека родителите на учениците со послаб успех поретко или воопшто не доаѓаат.
Подрачје 4. Поддршка на учениците
Во училиштето постојат безбедни услови за реализација на редовната настава и вон-наставните активности.Исто така има правилници и упатства за постапување во случај на елементарни непогоди и има обучени лица  ( кои поседуваат сертификати) за давање прва помош на учениците во случај на незгода.Нема појава на психичко и физичко малтретирање на учениците и дискриминација по било која основа.Постои соработка со релевантни институции и Локалната самоуправа за спречување на девијантни појави во училиштето.Психологот има програма со која им се дава советодавна помош на учениците . Се води сметка за квалитетна храна на учениците,. Осебно внимание се насочува за подршка на учениците со телесни пречки во развојот,а исто така се води грижа за ученици од социјално загрозени семејства.Хигиената е на високо ниво.  Учениците се заштитени од болести преку редовни вакцини и систематски прегледи.Посебен акцент од страна на сите вработени во училиштето се става на децата со здравствени проблеми.Се води грижа за здрава животна средина преку спроведените еколошки акции.На учениците им се дава советодавна помош за понатамошно образование. Има соработка помеѓу учениците родителите и наставниците и стручната служба за професионално насочување и ориентација  на учениците.На учениците им се обезбедуваат информации за понатамошно образование.Професионална ориентација на учениците и родителите им е обезбедена преку користење на промотивни материјали (флаери, трибини,отворени денови,посети на училишта).Наставниците редовно водат целосна и уредна  евиденција за постигањата, редовноста и поведението на секој ученик.Постои добра соработка меѓу стручната служба, наставниците и родителите за следење на напредокот на учениците.Се врши советување на родители  чии деца се нередовни од страна на стручната служба.Редовно се изготвуваат извештаи и анализа од страна на наставниците по класификацииски периоди за паралелките врз индивидуалните евиденции за учениците.На истите редовно се врши увид од стручната служба и раководниот кадар, така што резултатите од анализите за напредокот по паралелки и за секој ученик се користат за подобрување на воспитно-образовниот процес.
Јаки страни се: 
-Севкупната грижа се води за сите ученици подеднакво без разлика на нивната социјална и материјална положба , полова и етничка припадност ;

-Грижа за здравјето на учениците ;

-Контуинирано следење на напредокот на учениците ;

-Во училиштето постојат механизми за навремено справување со конфликти и секаква форма на насилно однесување;

-Постои разработена стратегија за задоволување на емоционалните, физичките и психичките потреби на учениците;

-Училиштето соработува со институции од локалната средина и надворешни стручни лица (МВР, Центар за социјална работа, Медицински центар, Црвен Крст  и др.)

-Училиштето низ проекти и разни содржини води политика за забрана на пушење, конзумирање на алкохол и дистрибуција на наркотици -

 Реализирање на овие теми од програмата на училишниот психолог, 

-Училиштето им обезбедува на учениците секаков вид на информации за изборот на понатамошното образование;

-Постои соработка со родителите на учениците.

Слаби страни се :
-нема слаби страни во оваа подрачје
Подрачје 5: Училишна клима
Училишната клима и односите меѓу наставниците се на задоволително ниво, а исто така постои и взаемно почитување меѓу учениците од различен пол. 

Наставниот кадар во соработка со стручната служба и раководниот тим, континуирано настојува да ги разбие постоечките стереотипи, поттикнувајќи го взаемното почитување меѓу наставниците и учениците, создавајќи на тој начин здрава училишна клима. Обезбедувањето на еднаквост меѓу машките и женските ученици, се остварува преку секојдневните воспитно-образовни активности, советодавни разговори за одредени проблеми на ова поле и преку контакти со родителите. 

Учениците редовно се советуваат од класните раководители и стручната служба и доследно се спроведува и Правилникот за начинот на изрекување на педагошки мерки, такашто на учениците им се изрекуваат соодветни мерки со цел тие позитивно да влијаат на нивното натамошно однесување. 

Училиштето е отворено за соработка со родителите. Родителите можат да се вклучат во образованието на своите деца и во работата на училиштето преку родителските средби и преку нивните претставници во Советот на родители и Училишниот одбор, но останува констатацијата дека треба да се зголеми нивното учество во образованието на нивните деца. Сите ученици без разлика на своите способности, се опфатени со општа корисна работа, грижа за здравјето и во бројните воннаставни активности кои овозможуваат секој ученик да си го најде своето место, но за жал, поради недостаток на простор и време, овие активности во голема мера се редуцирани. 

Училиштето е отворено за соработка со сите претставници на локалната средина и на овој план редовно соработува со Центарот за социјални грижи и Црвениот крст, во врска со помагање на одредени ученици, и основни училишта во Кавадарци и околината и тоа преку посети, отворени денови на училиштето, презентации, интернет и слично. 
Ова подрачје нема слаби страни, а како јаки можеме да ги издвоиме:
•  Одговорност, големо искуство и спремност на наставниот кадар

• Односите меѓу учениците се исполнети со взаемно почитување во поголем дел, без разлика на полот и способностите

• Отвореност на училиштето за соработка со родителите, што се гледа од нивната постојана вклученост во образовниот процес преку родителски средби, поединечни разговори, Училишен одбор и Совет на родители, како и заеднички активности во проектот „Заедничка грижа“.

• соработка со основните училишта

• Односот меѓу наставниците и раководниот тим е на високо ниво

• Зголемена комуникација и соработка со родителите 

• Подобрено чувство од страна на некои наставници за потребите и мислењата на учениците.
Подрачје 6: Ресурси

Основното училиште ,,Страшо Пинџур има централно училиште и три подрачни училишта. Во централното училиште има 3 згради , 1 за учениците од трето до деветто одделение , 1 за учениците од прво и второ одделение и 1 зграда за учениците со посебни потреби. Во училиштето во село Дреново има зграда за изведување на наставата и училишен дом. По една зграда има и во подрачните училишта во Возарци и во Марена. Во централното училиште наставата се изведува во две смени, а во склоп научилиштето работи продолжен  престој со учениците од прво до петто одделение. Исто така и учениците со посебни потреби имаат продолжен  престој. Училиштето има  едно кошаркарско и едно фудбалско игралиште кои се асфалтирани. Во централното училиште бројот на училниците не ги задоволува потребите на ново формираните паралелки, т.е. има помал број на училници во споредба со новиот број на паралелки. Училишната библиотека располага со голем број на книги, но книгите што се за лектира не ги задоволуваат потребите на учениците. Училиштето треба да вложи напори за да обезбеди поголем број на лектири. Во училиштето има вработено 96 наставници од кои 29мажи и 67 жени.

Стручна служба : директор, помошник директор , педагог и психолог.стручни соработници.

Наставниците ефективно придонесуваат за работата на училиштето и успешно работат како тим во рамките на стручните активи. При распределба на кадарот во предвид се земаат квалитетите, искуството и експертизата на наставниците што придонесува за исполнување на целите на наставата. Наставниот кадар и совет е редовно присутен на работа и совесно ги извршува своите задачи во рамките на можностите кои им се нудат. За наставниците се организираат семинари и обуки на кои тие се обучуваат да применуваат современи средства,техники и методи на работа. Училиштето го следи напредокот и дополнителниот ангажман на наставниците и истите ги наградува со дипломи и пофалници.Училиштето им дава поддршка на приправниците чија работа се следи преку ментор, а истото е отворено за помош и советување, стручни сугестии во делот на изготвување и полагање  на стручниот испит. Локалната средина и училишниот одбор имаат целосен увид во финансиското работење и во буџетот на училиштето. Училиштето изработува финансиски планови за потребите на тековната година по квартали и истиот се доставува до локалната средина. Финансиското работење на училиштето се врши по одредени критериуми на МОН . Освен за централното училиште финансиски планови се прават и за подрачните училишта во с.Дреново, с.Возарци и с.Марена  и истите се доставуваат до локалната средина. Работењето е транспарентно и е отворено до Советот на родители, локалната средина  и до родителите.Јаки страни:
· Наставниците максимално ги користат расположливите просторни капацитети

· Наставниот кадар е соодветен, а училиштето редовно ги идентификува потребите од нивно професионално  усовршува и обезбедува финансиска поддршка

· Наставниците ефективно придонесуваат за работата на училиштето и успешно работат како тим во рамките на стручните активи.

· Училиштето го следи напредокот на наставниците и истите ги наградува со дипломи и пофалници.

· Работата на наставниот кадар соодветно е надополнета и олеснета од страна на административно-техничкиот персонал

· Сите постапки поврзани со финансиското работење кои ги спроведува училиштето се во согласност со законските норми и прописи
· Раководството ги користи сите механизми за стекнување на дополнителни финансиски средства и го следи наменското трошење.

· Реконструкција на WC во централното училиште.
· Во училиштето постои Комисија за јавни набавки и работи според сите правила и прописи поврзани со реализацијата на јавните набавки

· Буџетот се користи наменски, за цели кои се насочени  кон подобрување на квалитетот на наставата и развојот на училиштето во целина 

Слаби страни:
· Училиштето не располага од спортска сала

· Училиштето има потреба вработување на наставници во продолжен престој
· Библиотеката има потреба од набавка на лектирен фонд и стручна литература. 

· Одредени училниците се неадекватни за бројот на учениците.

· Потреба од нови училници.
Подрачје 7: Управување, раководење и креирање политика

  Со училиштето раководи и управува ефикасен раководен тим со јасно дефинирани надлежности. Преку редовното одржување на состаноци раководниот тим соработува не довлно соработува со наставниците, а тоа се должи на ретката присутност на состаноците. Во раководната структура на училиштето вклучени се преставници од подрачните училишта и тоа еден  претставник е од наставниците и еден од родителите.
   Со училиштето управува Училишниот одбор, со него раководи Претседателот на Училишниот одбор. Во минатата учебна година се одржани 6 состаноци.

  За одлуките на раководниот тим исто така се известуваат и учениците од страна на одделенските нставници. За одредени информации учениците се информираат на одделенскиот час. 
   За одлуките на раководниот тим наставниците и другите вработени во училиштето добиваат информација преку истакнување на огласна табла, додека доставувањето на одлуките се врши преку одговорни наставници на подрачните училишта.
   Училиштето има добра креирана училишна политика, на која треба во одделни делови да се доработи. Во креирањето на училишната политика се вклучени директорот, наставници, родители, ученици и училишниот педагог. При тоа се известуваат сите субјекти во училиштето: родители на родителски состаноци, преку совет на родители, преку индивидуални средби. Училиштето има и политика за унапредување на здравјето на учениците. 
   Во нашето училиште се води политика за еднаквост во сите сегменти и предиспозиции за учениците. Со годишната програма на училиштето се предвидува додатна настава за талентираните (надарените) ученици и дополнителна настава за учениците кои послабо напредуваат во совладување на материјата, додека пак граничните случаи се вклучени во редовната настава.
  Врз основа на процентуалната застапеност на националностите училиштето води еднојазична политика со тенденција на зголемено негување на македонскиот литературен јазик во наставата.
  За годишното планирање на училиштето одговорен е директорот, а долгогодишно планирање има. Исто така планирањето во училиштето се базира врз реални податоци. Како реален податок ни послужи анализата на прегледите за финансискиот извештај од претходната учебна година во кои се вклучени и потребите на подрачните училишта.
Во ова подрачје јаки страни се:
· Ефикасно и ефективно работење на Органот на управување и Раководниот орган

· Добра комуникација со раководниот тим

· Јасно поставени цели

· Континуирано подобрување на инфраструктурата на училиштето

· Солидна соработка со локалната самоуправа

Додека пак како слаба страна сметаме дека е потребно поголемо стручно усовршување на наставниците за работа со деца со ПОП
Предлог мерки:

· Да се направи промена во програмата за родителски средби кои ќе се однесуваат на детектирање на заедничкиот проблем на паралелката , а не на успехот ;

· Набавка на нагледни средства и технички помагала за  потребите во настава

· Збогатување на училишната библиотека со  лектирен фонд и стручна литература.

· Планирање и реализирање на  отворени часови, организирани од наставниците, за меѓусебна размена на искуства меѓу централното и подрачните училишта

· Да се организираат  стручни  обуки за работа на наставниците приправници 

· Изградба на нови училници

· Реконструкција  на  училишниот двор

· Обнова на стариот санитарен чвор во с.Возарци

· Замена на прозорците во стариот дел во с.Возарци    

        Горенаведените предлог мерки како анекс ќе се додадат во   Планот за развој на училиштето  за 2014-17 година што беше изготвен оваа година .
 
Според целосно извршената самоевалуација, Комисијата ја оцени работата на училиштето со оценка – многу добар.
Оваа оценка претставува збир на целокупната состојба и работа во училиштето, која е добиена од сите седум подрачја, кои ја опфаќаат самоевалуацијата на училиштето.

Придонес за ваквата донесена оценка имаат сите вработени во училиштето и учениците, како и родителите.
